
AQLIY RIVOJLANISHDA 
MUAMMOLARI BOR MAKTAB 
O‘QUVCHILARIDA GEOMETRIK 
TUSHUNCHALARNI 
SHAKLLANTIRISHNING 
NAZARIY ASOSLAR
Shodiyeva Navbaxor Xabibulla qizi
Jizzax davlat pedagogika universiteti,
Maxsus pedagogika kafedrasi o‘qituvchisi

Annotatsiya: Mazkur maqolada aqliy rivojlanishida muammolari bo‘lgan o‘quvchilarning psixologik xususiyatlari tahlil 
qilinadi. Ularning idrok, diqqat, xotira va tafakkur jarayonlari qanday shakllanganini tushuntiradi. Geometrik bilimlarni 
o‘zlashtirishda qaysi psixik jarayonlar sust ekanligini aniqlashga yordam beradi. Shuningdek, L.S. Vygotskiy, J. Piaget, 
A.R. Luriya kabi olimlarning nazariyalari asosida bolalarda geometrik fikrlashning rivojlanishi ko‘rsatib beriladi. Maqolada 
yaqin rivojlanish zonasi va amaliy faoliyat orqali o‘qitish tamoyillari tushuntiriladi. Fazoviy tasavvur va mantiqiy fikrlashni 
rivojlantirish yo‘llari bayon qilingan. Shakl, o‘lcham, yo‘nalish va joylashuv kabi tushunchalarni shakllantirish metodikasi 
belgilangan. Harakat, ko‘rgazmali vosita va o‘yinli metodlar yordamida bilimni mustahkamlash usullari bayon etilgan. 
Korreksion-pedagogik yondashuv asoslari ko‘rsatib beriladi, har bir o‘quvchiga individual yondashuvning ahamiyati asos
lanadi. Matematik bilimlarni o‘rgatish jarayonida nutq va tafakkur rivojlantiriladi.

Kalit so‘zlar: idrok, diqqat, xotira, tafakkur jarayonlari, shakl, o‘lcham, yo‘nalish, joylashuv, harakat, ko‘rgazmali vosita, 
o‘yinli metodlar, geometrik atamalarni to‘g‘ri ishlatish.
Abstract: This article analyzes the psychological characteristics of students with intellectual development challenges. 
It explains how their perception, attention, memory, and thinking processes are formed. It helps identify which mental 
processes are underdeveloped in mastering geometric knowledge. Based on the theories of L.S. Vygotsky, J. Piaget, and 
A.R. Luria, the development of geometric thinking in children is demonstrated. Principles of teaching through the zone 
of proximal development and practical activities are explained. Ways to develop spatial imagination and logical thinking 
are discussed. The methodology for forming concepts such as shape, size, direction, and location is outlined. Methods 
for consolidating knowledge using movement, visual aids, and play-based techniques are presented. The article explains 
the foundations of the corrective-pedagogical approach and justifies the importance of an individual approach for each 
student. The development of speech and thinking is also emphasized in the process of teaching mathematics.

Key words: perception, attention, memory, thinking processes, shape, size, direction, location, movement, visual aids, 
play-based methods, correct use of geometric terms.
Аннотация: В данной статье анализируются психологические особенности учащихся с проблемами умственного 
развития. Рассматривается формирование их процессов восприятия, внимания, памяти и мышления. Статья 
помогает определить, какие психические процессы являются слабо развитыми при освоении геометрических 
знаний. На основе теорий таких учёных, как Л.С. Выготский, Ж. Пиаже, А.Р. Лурия, показывается развитие геоме-
трического мышления у детей. Объясняются принципы обучения через ближайшую зону развития и практическую 
деятельность. Рассматриваются пути развития пространственного воображения и логического мышления. Опре-
деляется методика формирования понятий формы, размера, направления и расположения. Представлены спо-
собы закрепления знаний с использованием движения, наглядных средств и игровых методов. Рассматриваются 
основы коррекционно-педагогического подхода, обосновывается важность индивидуального подхода к каждому 
ученику. В процессе обучения математике осуществляется развитие речи и мышления.

Ключевые слова: восприятие, внимание, память, процессы мышления, форма, размер, направление, располо-
жение, движение, наглядные средства, игровые методы, правильное использование геометрических терминов.

KIRISH
Hozirgi kunda maxsus ta’lim tizimi aqliy rivojlanishda muammolari (intellektual rivojlanishda cheklanishi) 

bo‘lgan bolalarning ta’lim olishini ta’minlashga qaratilgan. Bunday o‘quvchilar umumta’lim fanlarini, xususan, 
matematika fanini o‘zlashtirishda bir qator qiyinchiliklarga duch keladilar. Ayniqsa, geometrik tushunchalarni 
shakllantirish ularning bilish jarayonlari, idrok, tafakkur va fazoviy tasavvurlarining yetarlicha rivojlanmaganligi 
sababli murakkab kechadi.

Maxsus maktab o‘quvchilarida geometrik bilimlarni shakllantirish muammosi to‘liq ishlab chiqilgan 
masalalar qatoriga kirmaydi.

MAVZUGA OID ADABIYOTLAR SHARHI
Hozirgi kunda aqliy rivojlanishda muammolari bo‘lgan maktab o‘quvchilarining geometrik bilimlari holatini 

va ko‘rgazmali geometriya o‘qitish jarayonini takomillashtirish yo‘llarini eksperimental o‘rganish turli yillarda 
P.G.  Tishin, I.N. Manjula, B.L. Mershon, Yu.T. Matasov, A.N. Lyashenko, V.P. Grixanov kabi tadqiqotchilar 
tomonidan amalga oshirilgan.

So‘nggi yillarda M.N. Perova, Ye.F. Segalevich, V.V. Ek tomonidan aqliy rivojlanishda muammolari bo‘lgan 
o‘quvchilarda geometrik bilim, ko‘nikma va malakalarni shakllantirish qonuniyatlari chuqur, ko‘p tomonlama va 
differensiatsiyalangan tadqiq qilingan.

Geometrik materialdan foydalanish aqliy rivojlanishda muammolari bo‘lgan bolalarning ko‘rgazmali qabul 
qilishi, tasavvurlari, tushunchalari va fikrlashining o‘ziga xos xususiyatlarini aniqlashga qaratilgan eksperi-
mental ishlarda uchraydi (E.S. Beyn, L.V. Zankov, M.G. Kolbaya, M.M. Nudelman, V.G. Petrova, B.I. Pinskiy, 
I.M. Solovev va boshqalar).

Masalan, L.V. Zankov tomonidan geometrik shakllarning tasviri aqliy rivojlanishda muammolari bo‘lgan 
o‘quvchilar tomonidan turli munosabatlar va bog‘liqliklarda normal bolalarga nisbatan ancha zaifroq tushunil-
ganligi aniqlangan.

I.M. Solovev va M.M. Nudelman eksperimental ishlarida o‘quvchilarning geometrik tasavvurlarining o‘ziga 
xos ravishda o‘xshashtirilishi, jumladan geometrik shakillarni tanib olishning o‘ziga xosligi ta’kidlangan.

B.I. Pinskiy ilmiy tushunchalarni o‘zlashtirishda kundalik tushunchalarning ta’sirini o‘rganib, ilmiy tushun-
chani ifodalovchi so‘z kundalik nutqda boshqa, ilmiy ma’nodan farqli ma’noda ishlatilsa, kundalik tushuncha 
o‘quvchilarning ilmiy tushunchani o‘zlashtirishiga salbiy ta’sir ko‘rsatishini qayd etgan. Kundalik tushunchalarning 
ilmiy tushunchalarni o‘zlashtirishga salbiy ta’siri aqliy rivojlanishda muammolari bo‘lgan o‘quvchilarda normal 
rivojlanayotgan o‘quvchilarga nisbatan ko‘proq uchraydi. Bu o‘quvchilar ko‘pincha oddiy so‘zlarning ma’nosini 
noto‘g‘ri tushunishi bilan izohlanadi. Ayniqsa, geometrik materialni o‘rganishda kundalik tushunchalarning salbiy 
ta’siri kuzatiladi. Masalan, uchburchak va to‘rtburchak tushunchalarini o‘zlashtirish o‘quvchilar uchun qiyinla-
shadi, chunki ular o‘z tajribalaridan kelib chiqib so‘zlarning ma’nosini noto‘g‘ri tushunishadi. Muallif kundalik 
tasavvurlar va tushunchalarning aqliy rivojlanishda muammolari bo‘lgan o‘quvchilarda elementar geometrik 
tasavvurlar va tushunchalarni o‘zlashtirishga salbiy ta’siri pedagogik jarayonni maxsus tashkil qilish zaruratini 
keltirib chiqaradi, deb ta’kidlaydi.

V.G. Petrovaning tadqiqotlarida aqliy rivojlanishda muammolari bo‘lgan o‘quvchilar mustaqil ravishda 
taqqoslashda o‘xshash geometrik shakillarni noto‘g‘ri ravishda keng miqyosda o‘xshashtirishi tasdiqlangan. 
O‘xshash shakllar qatoridan namunaga mos keladiganlarini tanlash vazifasini bajarishda o‘quvchilar katta 
qiyinchiliklarga duch kelgan. Kattalar yordamisiz mustaqil ravishda ish yuritganda o‘quvchilar vazifani uddalay 
olmagan; ular taqqoslanayotgan ob’ektlar o‘rtasidagi nozik farqlarni payqamagan va ularni bir xil deb hisoblagan. 
Tadqiqot materiallari shuni ko‘rsatadiki, agar o‘quv jarayoniga maxsus tuzilgan mashqlar tizimi kiritilsa, bolalarni 
bunday vazifalarni bajarishga tayyorlash mumkin.

Mazkur mavzu shuni o‘rganadi: aqliy rivojlanishda muammolari bo‘lgan o‘quvchilarda geometrik bilimlarni 
shakllantirish jarayonining psixologik-pedagogik asoslarini, o‘qitish metodlarini hamda bu jarayonning korrek-
sion ahamiyatini.

TADQIQOT METODOLOGIYASI
1.	 Aqliy rivojlanishda muammolari bor o‘quvchilarning o‘quv faoliyati xususiyatlari

Aqliy rivojlanishida nuqsoni bo‘lgan bolalarda tafakkur jarayoni sekin shakllanadi, mantiqiy bog‘lanishlarni 
tushunish qiyin kechadi, diqqat, idrok va xotira hajmi chegaralangan bo‘ladi. Shuningdek, umumlashtirish va 
tahlil qilish qobiliyatlari sust, fazoviy tasavvur esa yetarlicha rivojlanmagan bo‘ladi. Shu sababli, ularda geometrik 
shakllarni farqlash, o‘lchash, joylashuvni aniqlash kabi amaliy faoliyatlar asta-sekinlik bilan, vizual va predmetli 
tayanch asosida o‘rgatiladi.

2.	 Geometrik tushunchalarni shakllantirishning nazariy asoslari

Geometrik tushunchalarni shakllantirish – bu bolaning ko‘rish, idrok, tafakkur va fazoviy tasavvur jarayon-
larini faollashtiruvchi o‘quv faoliyatidir. Uning nazariy asoslari quyidagilarga tayanadi:

1.	 L.S. Vygotskiyning madaniy-tarixiy nazariyasi – o‘quvchi rivojlanishida “yaqin rivojlanish zonasi”ni yaratish 
va o‘qituvchi yordamida bilish faoliyatini faollashtirish g‘oyasi.

2.	 J. Piagetning kognitiv rivojlanish bosqichlari – bola fazoviy va geometrik tushunchalarni harakat va tajriba 
orqali bosqichma-bosqich o‘zlashtiradi.

3.	 A.R. Luriya va P.Ya. Galperinning faoliyatli yondashuvi – har qanday aqliy faoliyat amaliy harakatlar asosida 
shakllanadi.

Demak, aqliy rivojlanishida cheklanishi bo‘lgan o‘quvchilarda geometrik tushunchalarni shakllantirishda 
amaliy, ko‘rgazmali va bosqichma-bosqich yondashuv asosiy metodik tamoyil hisoblanadi.

3.	 Geometrik tushunchalarni shakllantirish jarayonining psixologik asoslari

Geometrik tushunchalar ko‘rish idroki, fazoviy tasavvur, tahlil va sintez qilish qobiliyati, predmetlarni solish
tirish va taqqoslash ko‘nikmalari asosida shakllanadi.

Aqliy rivojlanishida muammolari bor bolalarda bu jarayonlarni rivojlantirish uchun ko‘p sezgi (ko‘rish, 
eshitish, teginish) orqali ta’sir etuvchi mashg‘ulotlar tashkil etish muhimdir.

Masalan:
•	 turli geometrik shakllarni (doira, uchburchak, to‘rtburchak) ko‘rsatish, ushlatish, joylashtirish;
•	 predmetlarni shakli bo‘yicha taqqoslash;
•	 “figura top”, “shaklni joyiga qo‘y”, “to‘g‘ri burchakni top” kabi o‘yinli mashqlar.

4.	 O‘qitish metodlari va bosqichlari

Geometrik tushunchalarni shakllantirish quyidagi bosqichlarda amalga oshiriladi:

1.	 Predmetli-idrokiy bosqich – real shakllarni ko‘rsatish, ushlash, farqlash.

2.	 Ko‘rgazmali-obrazli bosqich – tasvirlar asosida shaklni tanish va chizish.

3.	 So‘zli-ramziy bosqich – shakl nomlarini eslab qolish va ularni og‘zaki ta’riflash.

4.	 Amaliy faoliyat bosqichi – shakllardan foydalangan holda geometrik figuralarni yasash, chizish va o‘lchash.

Bu jarayonni muvaffaqiyatli tashkil etishda o‘qituvchi:

•	 vizual ko‘rgazmalardan (rangli kartalar, maketlar, qurilish detallaridan) foydalanadi;

•	 o‘yin va harakatli mashg‘ulotlar orqali o‘quvchilarning diqqatini faollashtiradi;

•	 individual yondashuvni ta’minlaydi.

5.	 Geometrik tushunchalarni shakllantirishning korreksion ahamiyati

Geometrik tushunchalarni o‘rgatish nafaqat matematik bilimlarni egallashni, balki:

•	 mantiqiy fikrlashni,

•	 fazoviy idrokni,

•	 qo‘l motorikasini,

•	 so‘z boyligini,

•	 mustaqil faoliyatni rivojlantiradi.

Bu jarayon bolaning tafakkurini faollashtiradi, o‘z fikrini aniq ifoda etishiga va atrofdagi predmetlarni tizimli 
idrok qilishiga yordam beradi.

TAHLIL VA NATIJALAR
O‘tkazilgan tahlillar shuni ko‘rsatadiki, aqliy rivojlanishda muammolari bo‘lgan o‘quvchilarning geometrik 

bilimlarni o‘zlashtirish jarayonida bir qator psixologik va didaktik qiyinchiliklar mavjud. Ularning idrok, diqqat, 
xotira va tafakkur jarayonlarining sust rivojlanganligi geometrik shakllarni ajratish, o‘lcham, yo‘nalish va 
joylashuvni to‘g‘ri aniqlashga to‘sqinlik qiladi.

Tajriba natijalariga ko‘ra, o‘quvchilarga harakatga asoslangan, ko‘rgazmali va o‘yinli metodlardan foydala-
nish, shuningdek, individual yondashuv asosida o‘qitish ularning geometrik tushunchalarni aniqroq anglashiga 
yordam beradi. Vygotskiy, Piaget va Luriya nazariyalariga asoslanib, “yaqin rivojlanish zonasi” tamoyilini qo‘llash 
orqali o‘quvchilarning amaliy faoliyatga jalb etilishi ularning bilish jarayonlarini faollashtiradi.

Natijada, o‘quvchilarda shakl, o‘lcham, joylashuv va yo‘nalish haqidagi bilimlar mustahkamlanadi, 
geometrik tafakkur va fazoviy tasavvur rivojlanadi. Bu esa matematika faniga qiziqishni kuchaytirib, keyingi 
o‘quv bosqichlarida muvaffaqiyatga erishish imkonini yaratadi.

XULOSA VA TAKLIFLAR
Aqliy rivojlanishda muammolari bo‘lgan o‘quvchilar uchun geometrik tushunchalarni shakllantirish – bu 

bilish jarayonlarini korreksiyalovchi, rivojlantiruvchi va o‘qitishga tayyorlovchi muhim pedagogik jarayondir. 
Ushbu jarayonning nazariy asoslari L.S. Vygotskiy, J. Piaget va A.R. Luriya kabi olimlarning rivojlanish haqidagi 
g‘oyalari bilan chambarchas bog‘liq. O‘qitish jarayonida amaliy, ko‘rgazmali va o‘yinli yondashuvlardan foyda
lanish yuqori samaradorlikni ta’minlaydi.

Shunday qilib, geometrik tushunchalarni o‘rgatish – aqliy rivojlanishda muammolari bo‘lgan bolalarning 
tafakkur, diqqat, idrok va nutqini birgalikda rivojlantiruvchi kompleks pedagogik jarayon hisoblanadi. Bu esa 
ularning umumiy bilish faoliyatini faollashtiradi va o‘qitishning samaradorligini oshiradi.

Foydalanilgan adabiyotlar ro‘yxati:
1.	 Mamatova G. Maxsus ta’limda matematika o‘qitish metodikasi. – Toshkent, 2020.
2.	 Semenov E.E., Malinovskiy V.V. Gumanizm nuqtai nazaridan matematikani differensial o‘qitish // Matematika v shkole. 

– 1991. – №6. – B. 3–6.
3.	 Akramova X. Peculiarities of the labor activity of mentally retarded pupils // Архив Научных Публикаций JSPI. – 2020. 

– T.15, №1. – URL: https://science.i-edu.uz/index.php/archive_jspi/article/view/897
4.	 Akramova X. Aqli zaif o‘quvchilarda axborot dasturlari vositasida umumiy mehnat ko‘nikmalarini shakllantirish metodi-

kasi // Архив Научных Публикаций JSPI. – 2020. – T.15, №1. – URL: https://science.i-edu.uz/index.php/archive_jspi/
article/view/916

5.	 Akramova X. Замонавий мультимедиа воситаларидан фойдаланиш – муваффақият гарови // Архив Научных 
Публикаций JSPI. – 2020. – T.1, №12. – B.1–5. – URL: https://science.i-edu.uz/index.php/archive_jspi/article/
view/3162

6.	 Akramova X. Мактабгача ёшдаги болалар билан олиб бориладиган ижтимоий педагогик фаолият технологияси 
// Архив Научных Публикаций JSPI. – 2020. – T.1, №16. – B.1–5. – URL: https://science.i-edu.uz/index.php/archive_
jspi/article/view/3994

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

